
Rhagair a Gweledigaeth
 
[bookmark: _Hlk203982564]Fel Sefydliad, mae Medrwn Môn yn pontio i gyfnod pwysig a chyffrous ar ôl i’n staff a’n Bwrdd gael eu had-drefnu ac ar ôl inni symud yn ddiweddar i’n swyddfeydd newydd yng Nghanolfan Fusnes Môn.
Wrth inni symud i gyfnod 2025-28, mae gennym gyfle i gynllunio ar gyfer gwasanaethau craidd a gwasanaethau prosiect am dair blynedd. Y Cynllun Strategol yw ein prif ddogfen strategaeth. Bydd y cynllun hwn yn llywio ac yn dylanwadu ar ein strategaethau a’n cynlluniau ar gyfer darparu’r gwasanaethau hynny dros y tair blynedd nesaf a bydd yn cynnig sefydlogrwydd ac amser inni er mwyn sicrhau y gallwn adeiladu ar ein harlwy cymorth ar gyfer cymunedau, grwpiau cymunedol a sefydliadau ledled yr Ynys.
Byddwn hefyd yn adeiladu ar ein llwyddiannau o ran parhau i ddatblygu ein gwasanaeth ‘presgripsiynu cymdeithasol’ gwobrwyol, ein rhaglen Cynllunio Lle uchel ei bri mewn partneriaeth â Chyngor Sir Ynys Môn a’n hymdrechion i adeiladu Sefydliad lle bydd y staff yn parhau i ffynnu.
Rydym yn falch o gael cyflwyno’r Cynllun Strategol hwn ar gyfer 2025-28 fel ein glasbrint gogyfer datblygiadau pellach, fel y gellir mesur unrhyw lwyddiant a chadarnhau ein rôl fel Cyngor Gwirfoddol Sirol Ynys Môn.
Y Cadeirydd, Andrew Mark Hughes (Amlwch Pob Gallu)












CRYNODEB

Gweledigaeth
Gweledigaeth gyffredinol Medrwn Môn yw hyrwyddo a chefnogi gwirfoddoli a mudiadau gwirfoddol a chymunedol trwy weithio gydag unigolion, grwpiau a chymunedau ar Ynys Môn er mwyn sicrhau eu bod yn chwarae rôl lawn ac amlwg o ran datblygu potensial yr ynys.
Mae gan Medrwn Môn rôl hollbwysig o ran cynrychioli’r sector gwirfoddol a chymunedol trwy fynegi safbwyntiau’r sector gerbron partneriaethau, llywodraeth leol a chyrff statudol eraill, gan sicrhau bod barn y sector yn cael ei chlywed.
Trwy weithio mewn partneriaeth gydag eraill a thrwy ymateb mewn modd cadarnhaol a llawn dychymyg, anelwn at gryfhau a grymuso cymunedau ledled Ynys Môn.


Mae Cynllun Strategol 2025-28 yn pennu’r cyfeiriad ar gyfer Medrwn Môn gogyfer y tair blynedd nesaf. Yn y ddogfen, ceir manylion am y cyd-destun y mae Medrwn Môn yn gweithredu ynddo, y cyfleoedd y gellid dod ar eu traws a’r heriau y gall fod angen i’r sefydliad eu goresgyn.
Mae’r cynllun yn nodi sut yr ymgysylltwyd â rhanddeiliaid, yn cynnwys staff a phartneriaid, a hefyd mae’n cadarnhau ein datganiad cenhadaeth a gwerthoedd y sefydliad.
Rydym wedi pennu cyfres o ganlyniadau ar gyfer cyflawni ar ran y sector ar yr Ynys ac ar ran ein sefydliad. Ategir y canlyniadau hyn gan nifer o ddangosyddion lefel uchel. Dros y tair blynedd rhwng 2025-28, bydd y rhain yn dangos a yw ein gweithgareddau a’n gwasanaethau’n esgor ar y newidiadau disgwyliedig.
Caiff y Cynllun Strategol ei ategu gan nifer o bolisïau gweithredol. Bydd y polisïau hyn yn sicrhau bod Medrwn Môn yn gweithredu dan reolau llywodraethu da a’i fod yn cael ei reoli’n briodol.









1. CYFLWYNIAD

[bookmark: _Hlk197520006]Cefndir
Corff cyfryngol annibynnol yw Medrwn Môn, a’i ddiben yw rhoi cymorth a chyngor i fudiadau gwirfoddol a grwpiau cymunedol ar Ynys Môn er mwyn eu galluogi i weithio’n fwy effeithiol, ynghyd â chynrychioli’r trydydd sector a hwyluso’r gwaith o ymgysylltu â’r trydydd sector ar bob lefel o’r broses gynllunio strategol.
Dyma amcanion y sefydliad (a adolygwyd ac a ddiweddarwyd yn 2021):
‘i hyrwyddo unrhyw ddibenion elusennol er budd y gymuned ar Ynys Môn ac, gan gynnwys ond nid yn gyfyngedig i, gynnydd mewn addysg, diogelwch iechyd a threchu tlodi, trallod a salwch’.
Caiff Medrwn Môn ei lywodraethu gan Fwrdd Ymddiriedolwyr, a etholir gan yr aelodau yn ystod y Cyfarfod Cyffredinol Blynyddol ac sydd hefyd yn gweithredu fel Cyfarwyddwyr y Cwmni at ddibenion Cyfraith Cwmnïau. Rydym yn sefydliad aelodaeth, ac ar hyn o bryd mae’r aelodaeth yn rhad ac am ddim ac mae ar agor i bob sefydliad trydydd sector a phob grŵp cymunedol a leolir ar Ynys Môn neu sy’n gweithredu ar Ynys Môn.
Cefnogi Trydydd Sector Cymru
Mae Medrwn Môn yn rhan o Cefnogi Trydydd Sector Cymru, sef rhwydwaith o sefydliadau cymorth o blith y Trydydd Sector yng Nghymru. Mae’r rhwydwaith hwn yn cynnwys 19 o Gynghorau Gwirfoddol Sirol lleol a rhanbarthol (mae Medrwn Môn yn Gyngor Gwirfoddol Sirol), ynghyd â Chyngor Gweithredu Gwirfoddol Cymru (CGGC), sef y corff cymorth cenedlaethol. Fel rhan o Cefnogi Trydydd Sector Cymru, rydym yn gweithio gyda phobl, gwirfoddolwyr a grwpiau’r trydydd sector er mwyn canfod y pethau sy’n bwysig iddynt a mynd i’r afael â’r pethau hynny. Er mwyn inni allu cyflawni ein nodau cyffredin, rydym yn cydweithio gyda phartneriaid hollbwysig eraill ledled y trydydd sector, y sector cyhoeddus, y byd busnes a’r byd ymchwil, a hefyd gyda chyllidwyr.
Mae’r holl waith a wneir gan Medrwn Môn yn canolbwyntio ar bedwar conglfaen hollbwysig. Mae’r conglfeini hyn yn hollbwysig yn ein gwaith beunyddiol a hefyd o ran helpu Ynys Môn. Dyma’r pedwar conglfaen hollbwysig:
· Cyllid Cynaliadwy – Mae Medrwn Môn yn gweithio i sicrhau bod y trydydd sector yn ffynnu a’i fod yn gynaliadwy, a hefyd er mwyn sicrhau bod sefydliadau’n cael ac yn cynhyrchu’r adnoddau y mae arnynt eu hangen i oroesi, ffynnu a pharhau i fod yn berthnasol yn y dyfodol.
· Gwirfoddoli – Mae Medrwn Môn yn gweithio i ddatblygu dinasyddion gweithredol a chysylltiedig trwy alluogi rhagor o bobl a chymunedau i elwa ar wirfoddoli.
· Llywodraethu Da – Mae Medrwn Môn yn gweithio i helpu ymddiriedolwyr gwirfoddol ac aelodau gwirfoddol pwyllgorau rheoli i ragori yn y gwaith o lywodraethu eu sefydliadau ac esgor ar ganlyniadau o ansawdd.
· Ymgysylltu a Dylanwadu – Mae Medrwn Môn yn gweithio i sicrhau y gall sefydliadau ddylanwadu’n effeithiol ar bolisïau, craffu’n effeithiol ar wasanaethau cyhoeddus a gweithredu’n effeithiol fel llwybr tuag at gyfranogiad dinesig, yn enwedig ar gyfer grwpiau dan anfantais a grwpiau lleiafrifol. 
Er mwyn ategu’r gwaith hwn, mae gan Cefnogi Trydydd Sector Cymru gyfres o systemau sydd ar gael i’r trydydd sector ehangach yng Nghymru. Lansiwyd Hwb Gwybodaeth Cefnogi Trydydd Sector Cymru yn 2020, ac mae’n cynnwys toreth o wybodaeth, cyngor a chyfleusterau trafod yn ymwneud â materion hollbwysig. 
Yn ychwanegol at hyn, mae arlwy digidol Cefnogi Trydydd Sector Cymru yn cynnwys y canlynol:
	Infoengine
	Infoengine yw’r cyfeirlyfr ar gyfer gwasanaethau’r trydydd sector yng
Nghymru. Mae Infoengine yn tynnu sylw at amrywiaeth eang o
wasanaethau gwirfoddol a chymunedol ardderchog sy’n darparu gwybodaeth ac sy’n cynorthwyo unigolion, grwpiau a sefydliadau i
wneud dewisiadau cytbwys.

	Gwirfoddoli Cymru
	Platfform digidol a reolir gan Cefnogi Trydydd Sector Cymru yw Gwirfoddoli Cymru. Mae’n cysylltu unigolion gyda chyfleoedd gwirfoddoli ledled Cymru. Mae’n gweithredu fel hwb canolog ar gyfer canfod a recriwtio gwirfoddolwyr, gan hwyluso sefydliadau i hysbysebu eu hanghenion a hwyluso pobl i ddod o hyd i ffyrdd y gallant gyfrannu eu hamser a’u sgiliau.

	Funding.cymru
	Dyma blatfform chwilio am arian a grëwyd gan Cefnogi Trydydd Sector Cymru. Gall grwpiau a sefydliadau chwilio am arian trwy ddefnyddio’r chwilotwr ar-lein rhad ac am ddim, sy’n cynnwys cyfleoedd ar gyfer arian grant ac arian benthyg gan ffynonellau lleol, cenedlaethol a rhyngwladol (refeniw a chyfalaf).

	CRM 
	Mae CRM yn system rheoli cofnodion a ddatblygwyd yn ganolog ac a gynhelir yn ganolog, ac mae’n ymwneud â’r holl ryngweithio rhwng staff Cynghorau Gwirfoddol Sirol a grwpiau a mudiadau cymunedol yn unol â’r pedwar conglfaen hollbwysig. Mae holl staff Cynghorau Gwirfoddol Sirol yn cyfrannu at y system, ac mae hyn yn rhoi gwybod i Lywodraeth Cymru beth yw’r effaith a gaiff yr 19 Cyngor Gwirfoddol Sirol ar y cyd.



Effaith
Mae effaith ein gwaith yn ddeublyg. Er mwyn dangos yn well yr effaith a gawn fel sefydliad ac fel cydfenter dan bartneriaeth newydd Cefnogi Trydydd Sector Cymru, byddwn yn gwneud y canlynol:
· Gweithio gyda CGGC a Chynghorau Gwirfoddol Sirol eraill fel y gellir manteisio i’r eithaf ar wybodaeth a sgiliau’r rhwydwaith, yn cynnwys arbenigedd Adenillion Cymdeithasol o Fuddsoddi a darpariaeth achrededig
· Defnyddio’r Hwb Gwybodaeth newydd i ddosbarthu gwybodaeth a phethau a ddysgwyd yn ymwneud ag effaith y sector
· Parhau i wella a mireinio fframwaith mesur effaith Cefnogi Trydydd Sector Cymru, yn cynnwys gweithio ar y modd y gall y CRM ac adnoddau digidol eraill wella’r gwaith hwn
Dysgu a Datblygu Staff Cefnogi Trydydd Sector Cymru
Mae Cefnogi Trydydd Sector Cymru yn nodi’n glir bod angen i unrhyw Ddysgu a Datblygu ganolbwyntio ar ddatblygu a gwella’r arlwy craidd sydd gennym fel partneriaeth, fel y dangosir gan y pedwar conglfaen. Er mwyn gwneud hyn, mae Cefnogi Trydydd Sector Cymru yn canolbwyntio ar gynorthwyo’r staff mewn perthynas ag effaith, cyngor ynghylch strwythurau cyfreithiol ar gyfer mudiadau’r trydydd sector, cydraddoldeb, amrywiaeth a chynhwysiant, a chynhwysiant digidol.
Gwirfoddoli a Dinasyddiaeth Weithgar
Mae cyfarfodydd y Rhwydwaith Ymarferwyr Gwirfoddoli yn gwahodd Swyddogion Datblygu Gwirfoddoli o Gynghorau Gwirfoddol Sirol, ynghyd â Swyddogion Gwirfoddoli Arweiniol CGGC, i rannu arferion da a helpu i ddatblygu’r arlwy cenedlaethol ar gyfer Cymorth Gwirfoddoli (ar gyfer unigolion a mudiadau). Mae hyn yn cynnwys:
Gwirfoddoli Cymru a Linc Cymunedol Môn, sy’n cynnig help i unigolion sydd angen rhywfaint o gymorth cyn gwirfoddoli.
Ymgysylltu a Dylanwadu
O ystyried y pwysau ariannol a’r disgwyliadau uchel mewn perthynas â rôl y sector, fel y nodir yn Neddf Llesiant Cenedlaethau’r Dyfodol (Cymru) 2015 ac yn Neddf Gwasanaethau Cymdeithasol a Llesiant (Cymru) 2014, rydym yn canolbwyntio ar ddatblygu dealltwriaeth y sector cyhoeddus a chyllid ar gyfer y sector trwy wneud y canlynol:
· Hyrwyddo Cod Ymarfer Llywodraeth Cymru ar gyfer Ariannu’r Trydydd Sector a chymryd rhan yn yr Is-bwyllgor Ariannu a Chydymffurfiaeth – mae gan bartneriaid Cefnogi Trydydd Sector Cymru rôl bwysig o ran adlewyrchu rhethreg yn erbyn realiti a grantiau yn erbyn caffael, ynghyd â rôl bwysig o ran cynorthwyo i ddatblygu arferion cyllido cynhwysol a gwell yn y sector cyhoeddus;
· Cydweithio i fynegi gweledigaeth ar gyfer ‘ymwybyddiaeth gymdeithasol’ a chodi ymwybyddiaeth o rôl y trydydd sector o ran cyflawni ysbryd y Ddeddf Gwasanaethau Cymdeithasol a Llesiant a ‘Cymru Iachach’, megis trwy hyrwyddo astudiaethau achos ac Infoengine;
· Mynd ati’n effeithiol i asesu’r effaith ar gydraddoldeb a’r modd y paratown ar gyfer pa wasanaethau ac asedau cymunedol a/neu wasanaethau ac asedau llywodraeth leol a ddarperir yn y dyfodol gan y sector e.e. llyfrgelloedd, cyfleusterau chwaraeon, theatrau ac ati;
· Datblygu ein harlwy Iechyd a Gofal Cymdeithasol (a reolir trwy gyfrwng cyllid gan y bwrdd iechyd) fel y gellir cynnig ymatebion amlasiantaethol gwell i anghenion y gymuned (trwy gyfrwng cytundebau cyllido, trwy fuddsoddi mewn Presgripsiynu Cymdeithasol ac ati).
Cyflwynir adroddiad blynyddol i Lywodraeth Cymru lle tynnir sylw at lwyddiannau’r Seilwaith ledled Cymru. Ceir cysylltiad agos rhwng y trefniant hwn a Chompact y Sector Gwirfoddol a Chynllun y Sector Gwirfoddol, sy’n pennu’r berthynas rhwng Llywodraeth Cymru a’r Sector Gwirfoddol/Trydydd Sector mewn fframwaith cyfreithiol.
Mae Cynghorau Gwirfoddol Sirol yn cytuno i bennu blaenoriaethau a Dangosyddion Perfformiad Allweddol yn flynyddol. Caiff eu perfformiad yn erbyn y targedau hyn ei fonitro’n flynyddol gan CGGC ar sail yr wybodaeth a nodwn yn y CRM.

Datblygu ein Cynllun Strategol
Rhoddwyd Medrwn Môn ar waith yn 2001. Er mwyn sicrhau y bydd y sefydliad yn adeiladu ar lwyddiannau mwy nag 20 mlynedd o waith ac y bydd yn parhau i ddiwallu anghenion y trydydd sector a chymunedau lleol dros oes y cynllun, bydd y Cynllun Strategol yn ystyried y newidiadau arwyddocaol y disgwylir eu gweld yn yr amgylchedd lleol, rhanbarthol a chenedlaethol y gweithiwn ynddo dros y misoedd a’r blynyddoedd nesaf.
Caiff y Cynllun Strategol ei ategu gan gynllun gwaith blynyddol sy’n cwmpasu pob un o’r tair blynedd (2025-28). Bydd gweithgorau unigol (Cyfathrebu, Gwirfoddoli a Chynllunio Lle a Linc Cymunedol Môn) yn cynorthwyo i gyflawni canlyniadau’r cynllun gwaith a’r Cynllun Strategol.
Dadansoddi Rhanddeiliaid
Mae Medrwn Môn yn cynnal arolwg parhaus o gyflwr y sector er mwyn deall yn well beth yw anghenion cymorth cyfredol y sector ar yr Ynys, ynghyd â’r heriau a’r rhwystrau sy’n wynebu’r sector.
Hefyd, mae’r arolwg yn casglu adborth gan yr ymatebwyr ynglŷn â’n gwasanaethau ac mae’n cynnig awgrymiadau ac adborth ar gyfer y modd y gellir gwella gwasanaethau yn y dyfodol.
Ar hyn o bryd mae gennym 56 o ymatebion i’r arolwg, a rhoddir blaenoriaeth i hyn yn 2025-26.
Hefyd, mae ein Rhwydweithiau Trydydd Sector yn casglu gwybodaeth am rwystrau, heriau ac arferion da yn y sector. Mae’r dystiolaeth hon yn llywio ein cynllun gwaith ar gyfer y flwyddyn.

2. CYNLLUN GWEITHREDU 2025-28
Mae’r Cynllun Gweithredu isod yn nodi’r blaenoriaethau hollbwysig ar gyfer y Sefydliad a’r camau y mae angen i’r Sefydliad eu cymryd yn erbyn y pedwar conglfaen a’r cyfrifoldebau mewn perthynas â phrosiectau. Bydd y Cynllun Gweithredu hwn yn cael ei ddefnyddio ochr yn ochr â’r cynllun gwaith i fonitro cynnydd yn erbyn targedau, a bydd yn debygol o newid wrth inni fynd i’r afael â’r blaenoriaethau. Bydd yr is-grŵp Rheoli Risgiau a Blaengynllunio, sy’n cynnwys yr ymddiriedolwyr a’r Prif Swyddog, yn sicrhau y bydd y Cynllun Gweithredu Strategol a’r cynllun gwaith yn cael eu hadolygu’n rheolaidd.
	Safonau Gwasanaethau Craidd / Meysydd Blaenoriaeth

	
	Camau Gweithredu
	Amserlenni
	Cyfrifoldebau 

	Cefnogi Trydydd Sector Cymru
	
	
	

	Statws corff cymorth ambarél ar gyfer yr Ynys
	Sicrhau cyllid cynaliadwy ar gyfer parhad Medrwn Môn fel Gwasanaeth Cefnogi Trydydd Sector Ynys Môn trwy gynhyrchu incwm a thrwy gyfrwng cyfleoedd i ddarparu gwasanaethau newydd
	Parhaus
Diogel
	Bwrdd yr Ymddiriedolwyr
Prif Swyddog 

	
	Mynd ati’n barhaus i adolygu ein ffocws ar y pedwar conglfaen yn ein rôl fel Cyngor Gwirfoddol Sirol a sicrhau y cydnabyddir ein cyfraniad yn y cynlluniau effaith blynyddol a lunnir gan CGGC ac a anfonir at Lywodraeth Cymru
	Ebrill 2026
(ac yna’n flynyddol)
	Prif Swyddog

	
	Cynnig gwasanaeth aelodaeth dynamig a strategol berthnasol
	Parhaus
	Bwrdd yr Ymddiriedolwyr
Prif Swyddog 

	
	Darparu gwasanaeth arloesol a gaiff ei arwain gan anghenion, sy’n esgor ar gytundebau cyllido cenedlaethol, rhanbarthol a lleol
	I’w fesur bob chwarter (Gorffennaf, Hydref, Ionawr, Ebrill)
	Prif Swyddog
Staff Craidd

	1. Safon Gwasanaethau Craidd: Gwirfoddoli


	
	Darparu gwasanaeth sy’n helpu’r sector i ddatblygu lleoliadau gwirfoddoli o ansawdd – yn cynnwys darparu polisïau gwirfoddoli, dogfennau templed a chanllawiau arfer da
	Parhaus
	Staff Craidd

	
	Cynorthwyo’r sector i ddefnyddio Gwirfoddoli Cymru a Cysylltu Sir Fôn fel safleoedd dibynadwy ar gyfer recriwtio gwirfoddolwyr a mesur siwrneiau gwirfoddolwyr
	Erbyn diwedd Ebrill 2026
Pecyn aelodaeth
Cyfres o ddigwyddiadau hyfforddi
	Staff Craidd

	
	Cyfrannu at godi ymwybyddiaeth o’r rôl a ysgwyddir gan wirfoddolwyr a sefydliadau a gaiff eu harwain gan wirfoddolwyr o ran datblygu potensial yr Ynys, ynghyd â dathlu’r rôl honno
	Adolygiad chwarterol

Yn flynyddol yn ystod Wythnos y Gwirfoddolwyr (yr wythnos gyntaf ym mis Mehefin)
	Staff Craidd

	
	Gweithio gyda phartneriaid statudol i ddatblygu cyfleoedd gwirfoddoli cynaliadwy, archwilio amser i ffwrdd ar gyfer gwirfoddoli
	Erbyn dechrau 2027

	Staff Craidd

	
	Hyrwyddo gweledigaeth newydd Llywodraeth Cymru ar gyfer Gwirfoddoli yng Nghymru
	Awst – Medi 2025
	Bwrdd yr Ymddiriedolwyr
Prif Swyddog
Staff Craidd

	2. Safon Gwasanaethau Craidd: Llywodraethu Da

	

	Sicrhau bod Medrwn Môn yn addas i’r diben fel sefydliad seilwaith sy’n cynorthwyo’r trydydd sector a grwpiau gwirfoddol ar yr Ynys
	Erbyn diwedd 2025

	Y Bwrdd
Prif Swyddog 

	
	Darparu cymorth a dysgu rheolaidd ar gyfer Bwrdd yr Ymddiriedolwyr trwy wella ein darpariaeth hyfforddiant mewn perthynas â llywodraethu, recriwtio ymddiriedolwyr a dadansoddi’r bwlch sgiliau
	I’w adolygu bob 6 mis o Ebrill 2025

	Prif Swyddog
Staff Craidd

	
	Hyrwyddo enghreifftiau o lywodraethu da sy’n dangos y gwahanol strwythurau sefydliadol sydd ar gael i’r sector
	Parhaus

	Staff Craidd

	
	Gweithio ar y cyd â Chynghorau Gwirfoddol Sirol yn genedlaethol i hyrwyddo llywodraethu da, archwilio cyfleoedd i gydweithio a chodi ymwybyddiaeth o ymgyrchoedd fel Wythnos yr Ymddiriedolwyr
	Bob deufis, gan ddechrau yn Ebrill 2025

	Staff Craidd

	
	Cynnig llais ar gyfer y sector mewn fforymau sy’n archwilio rhwystrau, heriau a chyfleoedd yn ymwneud â llywodraethu yn y sector
	Bob chwarter o Ebrill 2025

	Prif Swyddog

	3. Safon Gwasanaethau Craidd: Cyllid Cynaliadwy

	
	Sicrhau bod Medrwn Môn wedi datblygu cynllun cyllid ac incwm cadarn gogyfer creu cynaliadwyedd hirdymor ar gyfer y Sefydliad
	Erbyn 31 Mawrth 2025

	Y Bwrdd
Prif Swyddog

	
	Cynorthwyo’r sector i archwilio gwahanol fodelau cyllido, ynghyd â modelau amgen sy’n helpu i hyrwyddo cynllunio a chyflawni yn yr hirdymor
	Parhaus
 
	Staff Craidd

	
	Hyrwyddo cyfleoedd cyllido a fforymau ar gyfer grwpiau a sefydliadau er mwyn deall y tirlun cyllido ar lefel leol a rhanbarthol
	Bob mis o Ebrill 2025

	Prif Swyddog
Staff Craidd

	
	Hyrwyddo a chefnogi amgylchedd lle gellir cydweithio a datblygu prosiectau, comisiynu a chydariannu ledled y sector a chyda phartneriaid yn y sector cyhoeddus a’r trydydd sector ehangach
	Erbyn 31 Mawrth 2026

	Prif Swyddog
Staff Craidd

	4. Safon Gwasanaethau Craidd: Ymgysylltu a Dylanwadu

	
	Sicrhau bod Medrwn Môn yn cyfathrebu ei rôl a’i ddiben yn effeithiol fel sefydliad seilwaith sy’n cynorthwyo’r trydydd sector ar yr Ynys
	Bob chwarter o Ebrill 2025

	Y Bwrdd
Prif Swyddog
Staff

	
	Gweithio gyda phartneriaid strategol, yn cynnwys Cyngor Sir Ynys Môn, Bwrdd Iechyd Prifysgol Betsi Cadwaladr a Bwrdd Gwasanaethau Cyhoeddus Ynys Môn a Gwynedd er mwyn sicrhau bod darpariaethau Trydydd Sector yn gwbl ganolog i’r gwaith o gynllunio Gwasanaethau Cyhoeddus
	Parhaus

	Prif Swyddog

ATODIAD

Safonau Gwasanaethau Craidd Cefnogi Trydydd Sector Cymru
Cyflwyniad
1. Nod cyffredin hirdymor Cefnogi Trydydd Sector Cymru yw:
Galluogi’r trydydd sector a gwirfoddolwyr ledled Cymru i gyfrannu’n llawn at lesiant unigolion a chymunedau, nawr ac ar gyfer y dyfodol.
2. Byddwn yn gweithio gyda dinasyddion, gwirfoddolwyr a grwpiau’r trydydd sector i bennu’r pethau sy’n bwysig iddynt ac i fynd i’r afael â’r pethau hynny. Bydd ein gweithgareddau craidd i gryfhau’r trydydd sector a gwirfoddoli yn canolbwyntio ar y canlynol:
· Galluogi a chefnogi
· Bod yn gatalydd
· Ymgysylltu a dylanwadu

Er mwyn cyflawni ein nod cyffredin, bydd angen inni gydweithio gyda phartneriaid hollbwysig eraill trwy’r trydydd sector, y sector cyhoeddus, y byd busnes a’r byd ymchwil, a hefyd gyda chyllidwyr.

3. Mae’r safonau gwasanaethau craidd yn nodi’r ‘arlwy cyffredinol’ a fydd ar gael yn gyson ledled partneriaid Cefnogi Trydydd Sector Cymru ar draws pedwar conglfaen, sef:

· Gwirfoddoli
· Llywodraethu da
· Cyllid cynaliadwy
· Ymgysylltu a dylanwadu
4. Mae ein gwaith yn canolbwyntio’n fras ar y themâu cyffredin a ganlyn:
· Gwybodaeth a chyngor
· Dysgu a datblygu
· Rhwydweithio a chyfathrebu
· Llunio, dylanwadu ar, ac adeiladu cyfalaf cymdeithasol a gwydnwch y sector
· Tynnu sylw at y sector
5. Mae’r safonau gwasanaethau craidd yn nodi’r fframwaith cyffredin ar gyfer cyflawni gwasanaethau Cefnogi Trydydd Sector Cymru mewn perthynas â chyflawni gweithredol lleol a chenedlaethol. Maent hefyd yn cyfeirio at y canlynol:
· Mae cyflawni ar y cyd yn cyfeirio at weithgareddau y bydd partneriaid Cefnogi Trydydd Sector Cymru yn eu cyflawni gyda’i gilydd e.e. Cynghorau Gwirfoddol Sirol yn gweithio ar y cyd mewn rhanbarth, CGGC a Chynghorau Gwirfoddol Sirol yn gweithio ar y cyd.
· Mae cyflawni cydweithredol yn disgrifio amrywiaeth o bartneriaid allanol y gallai Cefnogi Trydydd Sector Cymru geisio gweithio mewn partneriaeth/ochr yn ochr â nhw er mwyn cyflawni’r safonau gwasanaethau craidd.
· Dim ond at y safon sy’n ymwneud â dylanwadu ac ymgysylltu strategol y cyfeiria cyflawni rhanbarthol, lle mae strwythurau llywodraethu rhanbarthol yn darparu fframwaith ar gyfer cyflawni e.e. Byrddau Partneriaeth Rhanbarthol, partneriaethau strategol
[bookmark: _Hlk197526511]
Deddfwriaeth a Pholisi
Deddf Llesiant Cenedlaethau’r Dyfodol (Cymru) 2015 – Mae’r Ddeddf hon yn ei gwneud yn ofynnol i gyrff cyhoeddus sicrhau bod cynaliadwyedd hirdymor wrth galon a chraidd eu syniadaeth. Er mwyn creu Cymru fwy cynaliadwy, rhaid iddynt weithio gydag eraill, yn cynnwys y trydydd sector. Mae’r Ddeddf wedi sefydlu’r 7 nod llesiant isod:

Bydd modd cyflawni’r nodau hyn trwy gyfrwng y 5 Ffordd o Weithio, sef:
· Atal
· Integreiddio
· Cynnwys
· Cydweithio
· Hirdymor
Aeth y Ddeddf ati i sefydlu Byrddau Gwasanaethau Cyhoeddus lleol, ac mae’r aelodaeth yn cynnwys Prif Swyddog Medrwn Môn.
Mae’r Ddeddf yn dathlu 10 mlynedd ers ei rhoi ar waith, ac mae Adroddiad Cenedlaethau’r Dyfodol 2025 wedi’i llunio ar sail cenadaethau a meysydd ffocws y strategaeth Cymru Can. Mae diogelu cyllid ar gyfer atal yn un o alwadau hollbwysig Adroddiad Cenedlaethau’r Dyfodol, ac mae hyn yn cyd-fynd â phwysigrwydd rôl y trydydd sector o ran ategu’r sector Iechyd a Gofal Cymdeithasol.
Deddf Gwasanaethau Cymdeithasol a Llesiant (Cymru) 2014 – Mae’r Ddeddf hon yn trawsnewid y ffordd y darperir gwasanaethau cymdeithasol. Ei nod yw hyrwyddo’r gwaith o integreiddio iechyd a gofal cymdeithasol, annog pobl i fod yn annibynnol er mwyn iddynt allu cael llais cryfach a mwy o reolaeth dros eu bywydau, rhoi mwy o ryddid i bobl benderfynu sut fath o gymorth y maent ei angen, a hyrwyddo gwasanaethau cyson o’r radd flaenaf. Mae’r Ddeddf yn newid y diwylliant, gan droi oddi wrth ddull sy’n seiliedig ar anghenion tuag at ddull sy’n gofyn i’r unigolyn ‘beth sy’n bwysig i chi?’, gan fynd ati wedyn i wneud yn fawr o rwydweithiau cymorth yr unigolyn a’i allu i gael gafael ar adnoddau cymunedol. Mae’r Ddeddf yn pennu gweledigaeth ar gyfer rôl gryfach i’r trydydd sector ac i sefydliadau gwerth cymdeithasol yn y dyfodol, ac mae’n ei gwneud yn ofynnol i gyrff cyhoeddus hyrwyddo sefydliadau’r trydydd sector, gan roi dyletswydd arnynt i gynnwys y trydydd sector neu Fyrddau Partneriaeth Rhanbarthol.
Rhaglen Lywodraethu Llywodraeth Cymru (2022) – Mae’r Rhaglen hon wedi’i seilio ar werthoedd nodweddiadol Gymreig, sef cymuned, cydraddoldeb a chyfiawnder cymdeithasol. Mae’n rhoi cydweithio uwchlaw cystadlu, gan ddangos sut y dylem ymddwyn er mwyn cynyddu tegwch i bawb a chael gwared ag anghydraddoldeb ar bob lefel o’r gymdeithas. Mae nifer o ymrwymiadau’r Rhaglen Lywodraethu yn canolbwyntio ar alluogi pobl i ffynnu yn eu hardaloedd lleol yn ogystal â chynorthwyo cymunedau buddiant. Er enghraifft:
· Datblygu Strategaeth Bwyd Cymunedol Cymru.
· Buddsoddi yn amgylchedd dysgu ysgolion cymunedol.
· Sicrhau y cynrychiolir hanes a diwylliant ein cymunedau Du, Asiaidd ac Ethnig Leiafrifol yn briodol, fel rhan o’n Cynllun Gweithredu Cymru Wrth-hiliol.
· Datblygu naratif cadarnhaol ynglŷn â mynd i’r afael â newid hinsawdd.
· Cefnogi tai cydweithredol, mentrau a gaiff eu harwain gan gymunedau, ac ymddiriedolaethau tir cymunedol.
· Datblygu mwy na 50 o hybiau cymunedol lleol ar gyfer cydleoli gwasanaethau iechyd a gofal cymdeithasol rheng flaen a gwasanaethau eraill.
· Rhoi dyletswydd economaidd-gymdeithasol ar waith er mwyn sicrhau bod cyrff cyhoeddus yn ystyried yr effaith a gaiff eu penderfyniadau, yn enwedig ar gymunedau dan anfantais.
· Gwneud Cymru yn Genedl Noddfa, gan wneud yn fawr o haelioni cymunedau ym mhob rhan o Gymru sydd, mewn blynyddoedd diweddar, wedi cartrefu pobl o Syria, Affganistan ac Wcráin.
Mae’r rhaglen lywodraethu newydd yn ystyried sut y mae’r rhaglenni hyn, a nifer o raglenni eraill, yn dod ynghyd ar lefel leol iawn, a sut y mae Llywodraeth Cymru yn ei chyfanrwydd yn cefnogi ein cymunedau ac yn gweithio gyda nhw, yn y gobaith y gellir datblygu Polisi Cymunedau sy’n seiliedig ar leoedd. Ar adeg llunio’r Cynllun Strategol hwn, mae’r gwaith yma’n dal i fod ar y gweill.
Cynlluniau a Phartneriaethau Lleol
Bwrdd Gwasanaethau Cyhoeddus Ynys Môn a Gwynedd – Fe wnaeth Deddf Llesiant Cenedlaethau’r Dyfodol (Cymru) 2015 greu Bwrdd Gwasanaethau Cyhoeddus ar gyfer pob ardal awdurdod lleol yng Nghymru er mwyn sicrhau y byddai modd i gyrff cyhoeddus weithio gyda’i gilydd i greu dyfodol gwell i bobl Cymru.
Yn achos Gwynedd ac Ynys Môn, mae’r Bwrdd wedi hollti’r ddwy sir yn 14 o ardaloedd llai. Bob pum mlynedd, cyhoeddir asesiad o lesiant lleol. Mae’r asesiad hwn yn cynnwys ymchwil fanwl yn ymwneud â materion economaidd, cymdeithasol, amgylcheddol a diwylliannol. Mae ymgysylltu â chymunedau yn rhan hanfodol o lwyddiant y cynllun, ac mae’r Bwrdd yn ymrwymo i ddarparu canllawiau clir er mwyn iddo allu cyflawni ei amcanion.
Mae’r Bwrdd wedi gosod tri chanlyniad y bydd yn anelu at eu cyflawni yn ei Gynllun Llesiant ar gyfer 2023-28, sef:
· Gweithio ynghyd i leihau effaith tlodi ar lesiant ein cymunedau
· Gweithio ynghyd i wella llesiant a chyrhaeddiad ein plant a’n pobl ifanc, er mwyn iddynt allu gwireddu eu llawn botensial
· Gweithio ynghyd i gynorthwyo ein gwasanaethau a’n cymunedau i symud tuag at sefyllfa Carbon Sero Net
Fel un o bartneriaid y Bwrdd Gwasanaethau Cyhoeddus, llofnododd Medrwn Môn y Siarter Teithio Iach yn ddiweddar. Mae’r Siarter hon yn nodi cyfres o ymrwymiadau y bydd y sefydliad yn eu gwneud dros gyfnod o ddwy neu dair blynedd i gynorthwyo’i staff a’i ymwelwyr i gerdded a beicio mwy, ynghyd â defnyddio trafnidiaeth gyhoeddus a throi at ddefnyddio cerbydau trydan.
Cynllun Corfforaethol Cyngor Ynys Môn 2023-28
Gweledigaeth y cyngor yw ‘Creu Ynys Môn fydd yn iach a llewyrchus lle gall pobl ffynnu’. Mae ei amcanion strategol yn canolbwyntio ar y canlynol:
· Yr Iaith Gymraeg
· Gofal Cymdeithasol a Llesiant
· Addysg
· Tai
· Yr Economi
· Newid Hinsawdd
ac mae datblygu cynaliadwy, cydraddoldeb ac amrywiaeth, atal a diogelu, ymrwymiad ac atebolrwydd, cyfathrebu a moderneiddio yn egwyddorion canllaw cyffredinol.
Yn y cynllun, nodir bod Medrwn Môn yn bartner cyflawni ar gyfer yr uchod, a chyfeirir yn arbennig at ein rhaglen Cynllunio Lle. Mae cyfrannu at y modd y mae’r Cyngor yn gwneud penderfyniadau, yn gweithredu gwasanaethau ac yn rheoli cyllidebau ar gyfer y trydydd sector yn cynnig cyfleoedd hollbwysig i Medrwn Môn gynyddu llais y sector a thrafod Cytundeb Compact a chod ymarfer Cyllido’r Trydydd Sector.
Rheoli Risgiau
Mae gan yr ymddiriedolwyr ddyletswydd i ganfod ac adolygu risgiau a allai ddod i ran yr elusen, ynghyd â dyletswydd i sicrhau y rhoddir mesurau rheoli priodol ar waith i gynnig sicrwydd rhesymol yn erbyn twyll a gwallau.
Mae Medrwn Môn yn pennu, yn asesu ac yn rheoli risgiau trwy ddefnyddio’r dulliau canlynol:
· Strwythur rheoli ac adrodd effeithiol sy’n galluogi’r ymddiriedolwyr i oruchwylio a chraffu ar weithgareddau’r sefydliad trwy gyfrwng cyfarfodydd y bwrdd ac is-bwyllgorau a chanddynt Gylch Gorchwyl clir, ac a adolygir yn flynyddol.
· Gweithdrefn barhaus ar gyfer rheoli risgiau, a reolir trwy gyfrwng yr is-bwyllgor Rheoli Risgiau a Chynllunio Strategol (yn cynnwys adroddiadau risg blynyddol a gyflwynir gerbron y Bwrdd llawn).
· Risgiau Ariannol – Cyfres o Reoliadau Ariannol a adolygir yn flynyddol; cyflwynir adroddiadau cyllid chwarterol gerbron cyfarfodydd Cyllid ac Adnoddau, ac mae’r Trysorydd yn cyfarfod â’r Prif Swyddog a’r Swyddog Cyllid bob chwarter i adolygu perfformiad ariannol y sefydliad. Cynhwysir risgiau ariannol yng ngweithdrefnau Rheoli Risgiau’r sefydliad.
· Caiff Cynlluniau Strategol a Gweithredol (sy’n nodi blaenoriaethau a chynlluniau ar gyfer y dyfodol) eu cymeradwyo gan yr is-bwyllgor Cynllunio Strategol a’r is-bwyllgorau Cyllid ac Adnoddau.
· Mae cyfres gynhwysfawr o bolisïau a gweithdrefnau ar waith, a cheir proses gytunedig ar gyfer eu datblygu, eu hadolygu, eu gweithredu a’u diwygio, yn cynnwys polisïau’n ymwneud ag Iechyd a Diogelwch, Cydraddoldebau, a’r Gymraeg.
· Cyflogir cynghorwyr allanol proffesiynol i lywio’r sefydliad trwy faterion cyfreithiol, contractiol, ariannol, personél, ac iechyd a diogelwch.
· Ceir gweithdrefn gadarn ar gyfer recriwtio a phenodi staff. Mae’r weithdrefn hon yn sicrhau bod gan y sefydliad staff â chymwysterau a phrofiad priodol ar gyfer darparu ei wasanaethau.
· Ceir strwythur ar gyfer goruchwylio ac arwain staff, yn cynnwys cyfarfodydd staff, cyfarfodydd tîm, goruchwyliaeth un-i-un a gwerthusiadau blynyddol.
· Ceir yswiriant digonol yn erbyn risgiau adnabyddadwy.
· Ceir cronfeydd dynodedig wrth gefn ar gyfer risgiau a nodir yn y Polisi Cronfeydd Wrth Gefn, a adolygir yn flynyddol.
· Ceir systemau monitro ac adrodd sy’n mesur allbwn yn erbyn cyfres o Safonau Cenedlaethol y cytunwyd arnynt gyda Llywodraeth Cynulliad Cymru ac yn erbyn targedau a bennwyd mewn cytundebau lefel gwasanaeth a chontractau y cytunwyd arnynt gyda chyllidwyr eraill.




Siart Sefydliadol

Dadansoddiad SWOT (Cryfderau, Gwendidau, Cyfleoedd, Bygythiadau)
	[bookmark: _Hlk198565619]Cryfderau
	· Arbenigedd a gwybodaeth am y sector
· Ymwybyddiaeth sefydliadol
· Lleoli strategol
· Cydberthnasau gweithio cadarnhaol gyda phartneriaid
· Annibyniaeth
· Llais cyfunol – Cefnogi Trydydd Sector Cymru
· Enw da am gyflawni
· Hyblyg ac ymatebol
· Mae’r staff/ymddiriedolwyr yn meddu ar wybodaeth amrywiol
· Mae’r Awdurdod Lleol yn coleddu barn gadarnhaol ynglŷn â’r sefydliad
· Cronfeydd ariannol wrth gefn
· Bwrdd newydd/ar ei newydd wedd gyda set sgiliau diymwad (Tachwedd 2024)

	Gwendidau
	· Y gallu i gynhyrchu incwm
· Angen sgiliau newydd ar gyfer blaenoriaethau a ddaw i’r amlwg (rhai technolegol yn benodol)
· Systemau gwybodaeth a chyfathrebu 
· Systemau meddalwedd cyfrifyddu ac AD
· Recriwtio staff
· Modelau adennill costau llawn

	Cyfleoedd
	· Cydberthnasau a ddaw i’r amlwg gyda Bwrdd Iechyd Prifysgol Betsi Cadwaladr
· Cydberthnasau presennol gyda Chyngor Ynys Môn a’r Bwrdd Gwasanaethau Cyhoeddus
· Sesiynau hyfforddi – mae hyfforddiant a gyflwynir gan y staff yn cynnig cyfleoedd i gynhyrchu incwm
· Cynnydd mewn cydberthnasau gyda grwpiau cymunedol (capasiti craidd llawn)
· Dylanwadu ar bolisïau ac arferion – Cynllunio Lle
· Etholiadau’r Llywodraeth 2026
· Cynllunio ar gyfer olyniaeth – staff ac ymddiriedolwyr

	Bygythiadau
	· Yr hinsawdd gyllido, cyni a’r argyfwng costau byw
· Etholiadau’r Llywodraeth 2026 – rhaglen lywodraethu newydd
· Cystadleuaeth am gyllid
· Grantiau a chontractau – comisiynu ar y cyd
· Disgwyliadau cynyddol y Trydydd Sector





Dadansoddiad PEST (Gwleidyddol, Economaidd, Cymdeithasol, Technolegol)
	Gwleidyddol
	· Deddfwriaeth – Deddf Llesiant Cenedlaethau’r Dyfodol (Cymru), y Ddeddf Gwasanaethau Cymdeithasol a Llesiant (Cymru), etholiadau Llywodraeth Cymru yn 2026 a Pholisi Cymunedau
· Newidiadau yn ffiniau awdurdodau lleol – Adolygiad 2023 o Etholaethau Seneddol
· Cefnogaeth yr Awdurdod Lleol trwy gyfrwng aelodau etholedig a Chynghorau Cymuned a Thref

	Economaidd
	· Effaith yr argyfwng costau byw
· Llai o gronfeydd/grantiau ar gael i’r sector
· Cynnydd mewn taliadau Yswiriant Gwladol – gan effeithio ar gyflogwyr
· Cyllideb lai i’r Awdurdod Lleol
· Mwy o gystadleuaeth am yr arian sydd ar gael
· Siarter teithio llesol – lleihau costau’r sefydliad mewn perthynas â’r teithio a wneir gan y staff
· Arallgyfeirio incwm – mae angen ystyried ffyrdd newydd o gynhyrchu incwm
· Grantiau yn erbyn contractau

	Cymdeithasol
	· Poblogaeth sy’n heneiddio ar Ynys Môn
· Gweithlu llai – llai o bobl oedran gweithio
· Yr agenda atal mewn perthynas ag iechyd a llesiant – mwy o alw am wasanaethau wrth i gostau byw effeithio ar lesiant pobl
· Gwirfoddoli – prinder gwirfoddolwyr trwy’r wlad
· Newidiadau yn y ffordd y mae pobl yn byw – hoffter o weithio gartref
· Diwygiadau lles a’r agenda lleihau tlodi

	Technolegol
	· Deallusrwydd Artiffisial (AI)
· Defnydd cynyddol o’r cyfryngau cymdeithasol i ennyn sylw pobl
· Defnydd cynyddol o gyfarfodydd ar-lein/hybrid – mae cyfarfodydd olynol a di-dor yn effeithio ar lesiant y staff
· Defnydd cynyddol o gyfarfodydd ar-lein/hybrid – lleihau’r angen i deithio a lleihau costau teithio
· Darparu gwasanaethau ar-lein
· [bookmark: cysill]Allgáu digidol

